
	1. Ֆինանսների նախարարություն
	19.02.2024թ.

	
	N 01/2-1/3588

	Հայաստանի Հանրապետության կառավարության 2004 թվականի հունիսի 25-ի թիվ 908-Ն որոշման մեջ փոփոխություններ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Հաշվի առնելով այն, որ մաքսային օրենսդրությամբ նախատեսված չէ «Տարանցիկ փոխադրում» մաքսային ընթացակարգ՝ առաջարկում ենք Նախագծով հաստատվող հավելվածի 2-րդ կետում «Տարանցիկ փոխադրում» մաքսային ռեժիմներով» բառերը փոխարինել «Մաքսային տարանցում» մաքսային ընթացակարգերով» բառերով 
	
Ընդունվել է։ 
Կատարվել է համապատասխան փոփոխություն։




	2. Էկոնոմիկայի նախարարություն
	16.02.2024թ.

	
	N 01/2796

	«Հայաստանի Հանրապետության կառավարության 2004 թվականի հունիսի 25-ի  N 908-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունն առաջարկություններ և դիտողություններ չունի:
	Ընդունվել է ի գիտություն։


	3.Պետական եկամուտների կոմիտե
	15.02.2024թ.

	
	N 01/3-2/9659

	Նախագծի 1-ին կետի 2-րդ ենթակետի համաձայն՝ նախատեսվում է Հայաստանի Հանրապետության կառավարության 2004 թվականի հունիսի 25-ի  N 908-Ն որոշման նախաբանում «Հայաստանի Հանրապետության մաքսային օրենսգրքի 20-րդ հոդվածին և Հայաստանի Հանրապետության կառավարության 2000 թվականի դեկտեմբերի 31-ի N 902 որոշման 2-րդ կետի «ա» ենթակետին համապատասխան» բառերը փոխարինել՝ «Ղեկավարվելով մաքսային կարգավորման մասին» Հայաստանի Հանրապետության օրենքի 7-րդ հոդվածի 2-րդ մասի, ինչպես նաև հիմք ընդունելով Հայաստանի Հանրապետության անտառային օրենսգրքի 7-րդ հոդվածի 31-րդ մասը և Հայաստանի Հանրապետության կառավարության 2023 թվականի նոյեմբերի 23-ի N 2017-Ն որոշման հավելվածի 4-րդ կետի 5-րդ ենթակետի «բ» պարբերությունը» բառերով։
          Հաշվի առնելով այն, որ «Մաքսային կարգավորման մասին» Հայաստանի Հանրապետության օրենքի 7-րդ հոդվածի 2-րդ մասը և Հայաստանի Հանրապետության կառավարության 2023 թվականի նոյեմբերի 23-ի N 2017-Ն որոշման հավելվածի 4-րդ կետը չեն հանդիսանում Նախագծի ընդունման համար լիազորող նորմ, առաջարկում ենք Նախագծի նախաբանը շարադրել հետևյալ խմբագրությամբ՝ «Հայաստանի Հանրապետության անտառային օրենսգրքի 7-րդ հոդվածի 1-ին մասի 31-րդ կետին և 2014 թվականի մայիսի 29-ի «Եվրասիական տնտեսական միության մասին» պայմանագրի 47-րդ հոդվածին համապատասխան՝ Հայաստանի Հանրապետության կառավարությունը որոշում է.»։
	





Ընդունվել է։ 
Կատարվել է համապատասխան փոփոխություն։


	Առաջարկում ենք նաև Նախագծի 1-ին կետից հետո լրացնել 2-րդ կետ հետևյալ բովանդակությամբ՝ «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:», իսկ Նախագծի 1-ին կետի 4-րդ ենթակետը հանել։
	Ընդունվել է։ 
Կատարվել է համապատասխան փոփոխություն։

	Հայտնում ենք նաև, որ Նախագծի հավելվածով սահմանված կարգի (այսուհետ՝ Կարգ) 2-րդ կետի համաձայն՝  Կարգի դրույթները չեն տարածվում ԱՏԳ ԱԱ 4405 00 000, 4412-4417, 4418 10, 4418 20, 4419 00, 4420, 4421 10 000 և 4421 90 910 ծածկագրերին դասվող ապրանքների, ինչպես նաև «Վերաարտահանում» կամ «Տարանցիկ փոխադրում» մաքսային ռեժիմներով հայտարարագրված ապրանքների արտահանման վրա։
Մաքսային մարմինների կողմից մաքսային հսկողության իրականացման նպատակով նշված դրույթների փոխարեն առաջարկում ենք Նախագծով սահմանել, թե որ ապրանքներին և մաքսային ընթացակարգերին են վերաբերվում կարգավորումները։
	Ընդունվել է։ 
Կատարվել է համապատասխան փոփոխություն։


	Հայտնում ենք նաև, որ «Եվրասիական տնտեսական միության մասին» պայմանագրի (այսուհետ՝ Պայմանագիր) 46-րդ հոդվածի 1-ին կետի համաձայն՝ Երրորդ երկրների հետ առևտրում Եվրասիական տնտեսական միության (այսուհետ՝ Միություն) կողմից ընդունվում են ոչ սակագնային կարգավորման՝ նույն կետով սահմանված միջոցները։ 
Պայմանագրի 7-րդ հավելվածի 2-րդ բաժնի 3-րդ կետով՝ Միության տարածքում երրորդ երկրների հետ առևտուր իրականացնելիս կիրառվում են ոչ սակագնային կարգավորման միասնական միջոցներ (այսուհետ՝ միջոցներ):
Պայմանագրի 47-րդ հոդվածի համաձայն՝ Միության անդամ պետությունները երրորդ երկրների հետ առևտրում կարող են միակողմանիորեն ներմուծել և կիրառել ոչ սակագնային կարգավորման միջոցներ՝ Պայմանագրի 7-րդ հավելվածով սահմանված կարգով:
Պայմանագրի 7-րդ հավելվածի 10-րդ բաժնի 50-րդ կետի համաձայն՝ բացառիկ դեպքերում նույն արձանագրության 7-րդ և 8-րդ բաժիններով նախատեսված հիմքերով անդամ պետությունները երրորդ երկրների հետ առևտրում կարող են միակողմանիորեն սահմանել ժամանակավոր միջոցներ, այդ թվում՝ նույն արձանագրության 3-րդ և 4-րդ բաժիններում նշվածներից տարբերվող հիմքերով։
Հաշվի առնելով վերոնշյալը՝ «Հայաստանի Հանրապետության կառավարության 2004 թվականի հունիսի 25-ի  N 908-Ն  որոշումը և որոշման մեջ փոփոխություններ նախատեսող՝ կառավարության որոշման նախագիծը ժամկետի մասով անհրաժեշտ է համապատասխանեցնել Միության օրենսդրությանը՝ հետագա հակասություններից զերծ մնալու նպատակով։
	Չի ընդունվել, 
Քանի որ սույն որոշման նախագիծը չի սահմանում 
Միության օրենսդրության
կարգավորումներով ժամկետներին վերաբերող դրույթներ։

	4. Արդարադատության նախարարություն
	22.04.2024թ.

	
	N /27.4/15572

	1. Նախագծի 1-ին կետի 1-ին և 3-րդ ենթակետերով նախատեսվում է Որոշման վերնագիրը և հավելվածը շարադրել նոր խմբագրությամբ, ուստի Որոշման 1-ին կետը նույնպես անհրաժեշտ է խմբագրել: Միաժականակ, առաջարկում ենք որոշումն ամբողջությամբ շարադրել նոր խմբագրությամբ՝ նկատի ունենալով «Նորմատիվ իրավական ակտերի մասին» ՀՀ օրենքի 34-րդ հոդվածի 4-րդ մասի դրույթները, որոնց համաձայն՝ եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:
	Ընդունվել է։ 
Կատարվել է համապատասխան փոփոխություն։


	2. Նախագծի հավելվածի 3-րդ կետում «ինչը հանդիսանում է խիստ հաշվառման փաստաթուղթ` ձևը կցվում է» բառերը անհրաժեշտ է փոխարինել «ինչը հանդիսանում է խիստ հաշվառման փաստաթուղթ` համաձայն Ձևի» բառերով:
	Ընդունվել է։ 
Կատարվել է համապատասխան փոփոխություն։

	3. Նախագծի հավելվածում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	Ընդունվել է։ 
Կատարվել է համապատասխան փոփոխություն։

	        4. Նախագծի հավելվածի 6-րդ կետի համաձայն՝ «Եզրակացություն ստանալու համար ներկայացվում է էլեկտրոնային եղանակով լրացված հայտ` Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր» (www.sw.gov.am) համակարգի միջոցով` նույնականացման քարտի հիման վրա, ինչպես նաև ապրանքի ձեռքբերումը հավաստող փաստաթղթեր:»:
Այս առումով անհրաժեշտ է հստակեցնել, թե էլեկտրոնային եղանակով լրացված հայտը ում կողմից է ներկայացվում:
	Ընդունվել է։ 
Կատարվել է համապատասխան փոփոխություն։

	    5. Նախագծի հավելվածի 7-րդ կետի համաձայն՝ ««Հայանտառ» ՊՈԱԿ-ի կողմից եզրակացությունը տրամադրվում է «Թույլատվական փաստաթղթեր» համակարգի միջոցով, իսկ հայտատուի դիմումի հիման վրա այլ երկրներ ներկայացնելու անհրաժեշտության, ինչպես նաև անհաղթահարելի ուժի առկայության դեպքում համապատասխան եզրակացությունը կարող է տրամադրվել նաև թղթային տարբերակով:»:
Միևնույն ժամանակ հավելվածի 8-րդ կետի համաձայն՝ «Արտահանվող և ձեռք բերված փայտանյութի կամ դրանից պատրաստված ապրանքների համապատասխանության մասին եզրակացությունը ենթակա չէ փոխանցման այլ անձանց:»:
         Նկատի ունենալով, որ այլ երկիր ներկայացնելը ենթադրում է եզրակացության փոխանցում այլ անձի՝ Նախագծի հավելվածի 8-րդ կետը անհրաժեշտ է վերաձևակերպել՝ տարընկալումից խուսափելու նպատակով:

Կետը
 վերաձևակերպվել է:

	6. Նախագծի հավելվածի 9-րդ կետի համաձայն՝ «Եզրակացությունը տալու գրավոր մերժման հիմք կարող են հանդիսանալ`
    ա)    ներկայացված փաստաթղթերում սխալ տեղեկությունների առկայությունը.
    բ) ներկայացված փաստաթղթերի անհամապատասխանությունը Հայաստանի Հանրապետության օրենսդրության պահանջներին.
    գ) պահանջվող փաստաթղթերից որևէ մեկի բացակայությունը.
    դ) արտահանվող փայտանյութի տեսակի և (կամ) քանակի անհամապատասխանությունը ձեռք բերված փայտանյութի տեսակին և (կամ) քանակին:»:
  Այս առումով հարկ ենք համարում նշել, որ հավելվածի 9-րդ կետից անհրաժեշտ է հանել «կարող են» բառերը՝ նկատի ունենալով, որ վերջինս հայեցողական բնույթ է հաղորդում եզրակացությունը մերժելուն կամ չմերժելուն:

